PRÁCTICA 6: OBSERVACIÓN DE PLASTOS: AMILOPLASTOS, CROMOPLASTOS E CLOROPLASTOS.
Os plastos son uns orgánulos exclusivos das células vexetais con diversas función, todas elas relacionadas ca alimentación da célula e o almacenamento de sustancias.
OBSERVACIÓN DE AMILOPLASTOS.
FUNDAMENTO
O tecido fundamental do tubérculo da pataca, é un parénquima de reserva especializado que acumula amidón en amiloplastos. O máis característico destas células é o gran vacúolo central na que se acumulan materiais de reserva en forma sólida.
MATERIAL
· Microscopio.
· Porta e cubreobxectos.
· Frasco contagotas con auga.
· Coitelo ou escalpelo.
· Lugol ou solución de iodo.
· Pataca.
· Agulla enmangada.
TÉCNICA
a. Cortamos a pataca deixando ao descuberto o parénquima de reserva.
b. Co coitelo ou escalpelo facemos un corte o máis fino posible, que depositamos nun portaobxectos cunha gota de auga. Proba tamén a raspar a superficie recen cortada ca punta do escalpelo e deposita o xugo obtido nun portaobxectos cunha gota de auga.
c. Pon o cubre e observa ao microscopio.
d. Tingue por capilaridade os grans de amidón engadindo unha gota de solución de iodo ou Lugol e observa de novo ao microscopio.
OBSERVACIÓN DOS CROMOPLASTOS DO TOMATE.
FUNDAMENTO.
Os cromoplastos son cromatóforos tinguidos de vermello, amarelo ou alaranxado; pola presencia de diversos pigmentos, como xantofila ou β-caroteno, que se atopan preferentemente en froitos. Non desempeñan ningún papel na síntese de hidratos de carbono, pero contribúen á vistosidade de flores e froitos facilitando a polinización e a diseminación das sementes. Son da mesma forma, aínda que máis pequenos que os cloroplastos, pero ás veces e debido á cristalización do pigmento toman diversas formas como acicular, tabular, etc.
MATERIAL.
· Tomate.
· Pinzas.
· Escalpelo.
· Porta e cubreobxectos.
· Microscopio.
TÉCNICA.
a. Utilizando un escalpelo, corta en dúas metades o tomate.
b. Axudándote dunhas pinzas, colle un pouco de polpa de tomate duns 2 mm de grosor.
c. Deposítao no centro dun portaobxectos son por auga.
d. Coloca por riba un cubreobxectos e comprime suavemente cos dedos ata obter un completo aplastamento do fragmento de polpa de tomate.
e. Leva a preparación á platina do microscopio e realiza unha observación con pequenos aumentos. Selecciona o mellor grupo de células e pasa a maiores aumentos.
f. Observa ao microscopio e identifica os distintos orgánulos celulares visibles e debuxa o que observes.
OBSERVACIÓN DOS CLOROPLASTOS.
FUNDAMENTO.
Os cloroplastos son orgánulos enerxéticos que captan a enerxía fotónica da luz e fabrican mediante a fotosíntese todos os principios inmediatos necesarios para a vida da célula. Estas estruturas son exclusivas das plantas, algas e algúns protozoos.
MATERIAL.
· Musgo.
· Portaobxectos e cubreobxectos.
· Pinzas.
· Contagotas.
· Microscopio.
TÉCNICA.
a. Cunhas pinzas collemos un filodio do musgo.
b. Depositámolo nun portaobxectos coa axuda dunhas pinzas.
c. Depositamos unha gota de auga sobre a mostra e cubrimos cun cubreobxectos, observando ao microscopio. 
RESULTADOS
Elabora un informe do procedemento no que se recollan os seguintes puntos, podes ilustrar os distintos apartados con fotografías:
· Material.
· Bases teóricas.
· Procedemento (podes ilustralo con fotografías)
· Análise dos resultados (podes ilustralo con fotografías).
· Conclusións.
· Por que os amiloplastos se tinguen ao aplicar lugol ou solución iodada á mostra? Fai unha procura de información para coñecer que proceso ten lugar a nivel molecular.
UTILIDADE E CURIOSIDADES.
Se queres coñecer máis en profundidade os distintos tipos de plastos que poden existir nunha célula vexetal, consulta a seguinte ligazón:
https://mmegias.webs.uvigo.es/5-celulas/6-plastos.php 
